
 

 
Haala qilleensa naannoo keenyaa bifa 
hedduun too’achuu dandeenna. Haata’uu 
garuu, jijjiirama qilleensa kan akka hoo’a 
hamaa hoo nu qunnamu waan godhuu 
dandeenyu hun jiru, tattaaffachuu malee. 
Badiin hoo’i fiduu danda’u dhukkubbi 
cimaa fi balaa ibiddaa akka dabalu godha.  

Minnesotatti yeroon qilleensi heedduu 
bona ta’u kan uumaan jiruu ta’us hangam 
akka dheeratu garuu qajeellootti beekuun 
nama dhiba. Bara 2004 keessa, sababa 
ibiddaa bakakkaa irraa kan ka’e 
Minnesotatti namoonni 90 gamoo fi 
qabeenya isaanii dhabanii jiru. Bakka 
manneen jireenya fi eddoo daldalaatti 
ibidda jahatamii-lama bakakkaa irraa 
uumamuudhaan qabeenya miliyoona  
2.7 ta’u barbadeessee jira.   

Haata’uu garuu, maatii fi qabeenya keetiif 
of-eeggannoon addaa kan yeroo hoo’aa fi 
qilleensi gogu fudhatamuu qaban jiru.  

Hoo’a 
irra 

aanuu
Adoolessi 2006, magaaloota lakkuu 
keessatti bara 1935 as Adoolessa 
baay’ee hoo’aa fi kan hanga 
ammaa galmeen beekamu irraa 
sadaffaa dha.  



INDEEKSIIN 
HOO’AA MAAL?  

Indeeksiin hoo’aa (heat index) dhiibbaa 
hoo’insii fi jiidhinsi qilleensaa wolta’uudhaan 
hoo’a qaama namaatti dhagahamu dha. 
Namoonni heedduu yeroo hoo’insi qilleensa  
ol-kahu indeeksiin hoo’aas kan ol-kahu ta’uu 
hubatu. Garuu maaliif jiidhinsi qilleensaa 
(humidity) gahee guddaa taphataa? Sababni 
isaas yeroo jiidhinsi qilleensaa guddatu, dafqi 
qaama keenya irra bahu dafee gara qillensaa hin 
jijjiramu. Kanaaf, qabbanni silaa dafqaan 
uumamuu qabuu yeroo jiidhinsi qilleensaa 
dabalu ni xinnaata waan ta’eef qaamni namaa 
ofiisaa akka uumaatti of qabbaneessuu hin 
danda’u.  
 

DHUKKUBSANNI 
HOO’INSAAN 
WOLQABATU 
MAAL?  

Hoo’i akka malee hammaate fayyaa irratti balaa 
guddaa, rakkina hanga du’aatti fiduu danda’a. 
Garuu namoonni qabbanni akka jiraatu 
godhuu fi dhangalahaa bay’ee dhugudhaan 
dhukkuba hoo’aan wol-qabatee namatti dhufuu 
ittisuu danda’u. 

Yeroo baay’ee dhukkubsanni hoo’aan 
wolqabatu qaamni ofiisaa of qabaneessuu 
dadhabuurraa dhufa. Yeroo qaamni sirna hoo’a 
too’atu kan dafqaa fi dhangalahaa qaama 
namaa keessaa qaxxaamura (perspiration and 
circulation) humna isaatii ol ta’e, hoo qaamni 
dhangalahaa fi soogida akka dafqaatti bahu 
bakka buusuu hin dandeenne, hoo’insi qaama 
namaa kan keessaa dabalaa deema.  

Kan hedduu hubamuu danda’an namoota 
dullomanii fi namoota kanaan duraa 
dhukkubsatanii turanii fi dhukkuba hamaa 
qabanii dha. Maatii fi hiriyoota balaa kanaaf 
saaxilamuu danda’an, yeroo qilleensa hoo’aa 
kan hoo’a nama hubu, istrookii fi dhukkusata 
kan biroo kan hoo’aan wolqabatu ofirraa 
ittisuuf of eeggannoo barbaachisaa ta’e 
raawwachuu isaanii yeroo hedduu 
deddebi’uudhaan akka gaafattan gorfamtu. 

Haata’u malee, namoonni ijoollee ta’anii fi 
fayyaa guutuu qabanis hubamuu danda’u. 
Dhukkubsanni hoo’aan wolqabatu gosa 
lamatuu gurguddaatu jira. Hoo’a nama hubu 
(exhaustion) kan hin ajjefne; istrookii (heat 
stroke) kan nama ajjeesuu danda’u. 

Mallattooleen jalqabaa kan yoo hoo’aan 
hubaman mullatan keessaa humna dhabuu, 
fedhii nyaataa dhabuu, gaggabuu, yaada 
faffacawuu fi lollojawwuudha. Namoonni 
mallattoolee kanneen qaban gara eddoo 
qabbanaa deemuu, dhangalahaa dhuguu, 
woyyaa gubbaadhaan uffatan ofirraa baasuu fi 
boqonnaa argachuu qabu. Hoo’i yeroo nama 
cinqu qalbiidhaan of too’atuu barbaachisa 
malee gara mana yaala dingataa deemuu hin 
barbaachisu.  

Mallattoolee heedduu sodachisaa ta’aniifii gara 
mana yaala dingataa geessuudhaan hatattamaan 
yaala argachuu feesisan keessaa of wollaaluu, 
onneen dafee dafee dhawatuu, dhukkubbii 
mataa kan nama dhohatu, qaamni hoo nama 
gogu, dhukkubbii laphee, sammuun nama 
tuqamuu, qaamni dheekkamuu, haqqisuu, 
nama teessisuu, qaamni nama dhukkubuu, lafti 
namaan maruu fi hafuura baafachuu 
dadhabuudha. Hoo rakkini uumame, 911 
bilbili, nama rakkini hoo’aa qunname gara 
eddoo qabbanaa geessuudhaan woyyaa gubbaa 
irraa baasi, bishaan itti firfirsuudhaan hanga 
woyyaahuuf qilleensi akka itti bubbisu godhi.  

IBIDDAA FI 
YAADDOO OF-
EEGGANNOOSAA  

• Marga goggogaa irra konkolaataa hin 
oofin, akkasumas konkolaataa kee 
gonkumaa achi irra hin dhaabin.  

• Mi’a boba’aa jiru fooddaa konkolaataan 
gara alaatti HIN darbin, kan dhaames ta’ee 
kan hin dhaamin.  

• Goommaa gongaa (trailer) giraassoo itti 
godhi, goommaa toohadhu, akkasumas 
sibiilli ittin cuftu lafa kan hin tuqin ta’uu 
mirkaneeffadhu.  

• Konkoolaataa motora gaaza keessatti gubu 
(Internal combustion engines) daandii 
guddicha irraa bahuudhaan oofta hoo ta’e 
dhaamsitu qaanqee (spark arrester) 
mootummaa federaalaan mirkanaawe 
fayyadami.  

• Dhaamsaa qaanqeedhaa qulqulleessuun 
akka dalagu to’adhu.  

• Konkolaataa ykn OHV/ATV kankee 
keessatti haraa ykn waan ibiddaan 
dhaamsitu qabaadhu.  

• Gonkumaa kibriitiin, laayitariin, 
dhangalahaa boba’aan, ykn ibiddaan hin 
taphatin.  

• Hiriyoota kee waa’ee ittisa ibiddaa barsiisi.  
• Seerota biyya kee kan waa’ee ibidda alatti 

bobeessuu beeki, akkasumas gonkumaa 
kosii haala seera hin hordofneen hin 
gubin.  

• Eddoo ibidda bashannanaa (campsite) 
yeroo gad lakkistu ibiddi sirritti dhaamuu 
too’adhu.  

• Gonkumaa muka bobohaa jiru ibidda 
keessaa hin basin.  

• Gonkumaa richitota bifa kamiyyuu eddoo 
goggogaatti hin faayyadamin.  

• Dhangalahaa boba’a mi’a issaf hojjatame 
(vented) kan ta’ee fi eddoo ijoolleen hin 
dhaqabne ol-fageessuun kaa’i.  


